
	1. ՀՀ արդարադատության նախարարություն
	13.04.2022թ.

	
	N  /27.3/15957-2022

	  1. «Հայաստանի Հանրապետության կառավարության 2022 թվականի մարտի 24-ի N 399-Լ որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի մարտի 24-ի N 399-Լ որոշման հավելվածը (այսուհետ՝ Հավելված) լրացնել 1.1-ին կետով, համաձայն որի՝ սույն կարգը չի տարածվում «Տեղեկատվական տեխնոլոգիաների ոլորտի պետական աջակցության մասին» օրենքով (այսուհետ՝ Օրենք) սահմանված կարգով հավաստագիր ստացած տնտեսվարող սուբյեկտների վրա: Իսկ Նախագծի 1-ին կետի 2-րդ ենթակետով նախատեսվում է Հավելվածի 2-րդ կետը լրացնել նոր պարբերությամբ, համաձայն որի՝ սույն կետում նշված փաստաթղթերի, տեղեկատվության ուսումնասիրությունը և որոշման ընդունումն իրականացնում է Օրենքի 9-րդ հոդվածում նշված հավաստագրման հանձնաժողովը:
   Այս կապակցությամբ հարկ է նկատի ունենալ, որ Հավելվածի 8-րդ կետի համաձայն՝ պետական աջակցությունն ստանալու նպատակով շահառուն նախարարություն է ներկայացնում անհրաժեշտ փաստաթղթերը, իսկ Օրենքի 3-րդ հոդվածի 1-ին մասի 6-րդ և 7-րդ կետերի համաձայն՝ հավաստագիրը` հարկային արտոնություններից օգտվելու իրավունքը հաստատող փաստաթուղթ է: Հավաստագրող հանձնաժողովը` սույն օրենքով սահմանված կարգով հավաստագրի տրամադրման, փոփոխման, հավաստագրի տրամադրումը մերժելու, գործողությունը դադարեցնելու իրավասություն ունեցող հանձնաժողով է:
   Օրենքի 10-րդ հոդվածի համաձայն՝ Հանձնաժողովը`
1) ուսումնասիրում և քննարկում է հավաստագրման համար ներկայացված դիմումները.
2) սույն օրենքով սահմանված կարգով որոշում է ընդունում հավաստագրի տրամադրման, փոփոխման կամ մերժման մասին.
3) Հայաստանի Հանրապետության կառավարությանը ներկայացնում է առաջարկություններ հավաստագրման գործընթացի կազմակերպման, ինչպես նաև տեղեկատվական տեխնոլոգիաների զարգացմանը նպաստող օրենսդրության կատարելագործման վերաբերյալ:
  Վերոնշյալ կարգավորումներից բխում է, որ հավաստագրման հանձնաժողովի լիազորությունները հստակ սահմանված են Օրենքով, և վերջինս պետական աջակցության տրամադրման վերաբերյալ որոշում ընդունելու լիազորություն չունի: Նշվածը հաշվի առնելով՝ գտնում ենք, որ կարգավորումներն ունեն վերանայման կարիք: Բացի այդ, վերոնշյալ լրացումների մասով Նախագիծը հիմնավորված չէ, մինչդեռ «Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
  2. Նախագծի 1-ին կետի 3-րդ ենթակետով առաջարկվում է ընդլայնել պետական աջակցության տրամադրման ենթակա տեղեկատվական տեխնոլոգիաների ոլորտում տնտեսական գործունեության տեսակները: Այս կապակցությամբ հարկ է նկատի ունենալ Օրենքի 3-րդ հոդվածի 1-ին մասի 2-րդ կետը, որով սահմանված է պետական աջակցության ենթակա գործունեության տեսակները: Տվյալ դեպքում, Նախագծով նախատեսվել են լրացնել այնպիսի գործունեության տեսակներ, որոնք դուրս են նշված կետով սահմանված գործունեության տեսակների շրջանակից: 




  3. Նախագծի 1-ին կետի 2-րդ ենթակետի «պարբերությամբ» բառն անհրաժեշտ է փոխարինել «նախադասությամբ» բառով:
	
Ընդունվել է




















































                                ՉԻ ընդունվել
Հայաստանի Հանրապետության կառավարության 2022 թվականի մարտի 24-ի N 399-Լ որոշմամբ  տեղեկատվական տեխնոլոգիաների ոլորտի առևտրային կազմակերպություններին (այդ թվում՝ օտարերկրյա իրավաբանական անձանց՝  Հայաստանի Հանրապետությունում հաշվառված առանձնացված ստորաբաժանումներին) և անհատ ձեռնարկատերերին պետական աջակցության տրամադրումն առնչություն չունի «Տեղեկատվական տեխնոլոգիաների ոլորտի պետական աջակցության մասին» օրենքի 3-րդ հոդվածի 1-ին մասի 2-րդ կետով սահմանված աջակցության ենթակա գործունեության տեսակների հետ:
                                  Ընդունվել է

	2. ՀՀ ֆինանսների նախարարություն
	13.04.2022թ.

	
	N 01/2-3/6438-2022

	Նախագծի 1-ին կետի 2-րդ ենթակետով առաջարկվում է լրացում կատարել ՀՀ կառավարության 2022 թվականի մարտի 24-ի թիվ 399-Ն որոշման 1-ին կետով հաստատված հավելվածի (այսուհետ Հավելված) 2-րդ կետում և սահմանել, որ նույն կետում նշված փաստաթղթերի, տեղեկատվության ուսումնասիրությունը և որոշման ընդունումն իրականացնում է «Տեղեկատվական տեխնոլոգիաների ոլորտի պետական աջակցության մասին» ՀՀ օրենքի 9-րդ հոդվածում նշված հավաստագրման հանձնաժողովը:
Այս կապակցությամբ, նախ, հայտնում ենք, որ պարզ չեն խնդրո առարկա աջակցության տրամադրման նպատակով փաստաթղթերի, տեղեկատվության ուսումնասիրության և աջակցություն տրամադրելու որոշման ընդունման գործառույթները Հանձնաժողովին վերապահելու նպատակադրումները և անհրաժեշտությունը, քանի որ Հավելվածով սահմանված կարգավորումների շրջանակում աջակցությունը կարող է տրամադրել լիազոր մարմինը՝ ՀՀ բարձր տեխնոլոգիական արդյունաբերության նախարարությունը:
Բացի այդ, հայտնում ենք, որ «Տեղեկատվական տեխնոլոգիաների ոլորտի պետական աջակցության մասին» ՀՀ օրենքի՝
1) 3-րդ հոդվածի 1-ին մասի՝
· 6-րդ կետի համաձայն՝ հավաստագիր է համարվում հարկային արտոնություններից օգտվելու իրավունքը հաստատող փաստաթուղթը,
· 7-րդ կետի համաձայն՝ հավաստագրող Հանձնաժողովը նույն օրենքով սահմանված կարգով հավաստագրի տրամադրման, փոփոխման, հավաստագրի տրամադրումը մերժելու, գործողությունը դադարեցնելու իրավասություն ունեցող հանձնաժողով է, 
2) 10-րդ հոդվածի 1-ին մասի 1-ից 3-րդ կետերի համաձայն՝ Հանձնաժողովը՝
· ուսումնասիրում և քննարկում է հավաստագրման համար ներկայացված դիմումները,
· նույն օրենքով սահմանված կարգով որոշում է ընդունում հավաստագրի տրամադրման, փոփոխման կամ մերժման մասին,
· Հայաստանի Հանրապետության կառավարությանը ներկայացնում է առաջարկություններ հավաստագրման գործընթացի կազմակերպման, ինչպես նաև տեղեկատվական տեխնոլոգիաների զարգացմանը նպաստող օրենսդրության կատարելագործման վերաբերյալ:
Այս առումով, հայտնում ենք, որ Հանձնաժողովը խնդրո առարկա աջակցության տրամադրման նպատակով փաստաթղթերի, տեղեկատվության ուսումնասիրության և աջակցություն տրամադրելու որոշման ընդունման լիազորություն չունի:
Հաշվի առնելով վերոգրյալը՝ հայտնում ենք, որ խնդրո առարկա աջակցության տրամադրման նպատակով փաստաթղթերի, տեղեկատվության ուսումնասիրության և աջակցություն տրամադրելու որոշման ընդունման լիազորությունը Հանձնաժողովին վերապահելը ընդունելի չէ, և առաջարկում ենք նախագծից հանել նախագծի 1-ին կետի 2-րդ ենթակետը:
	
                           Ընդունվել է






	3. Պետական եկամուտների կոմիտե
	13.04.2022թ.

	
	N 01/3-3/25561-2022

	1. Նախագծի 1-ին կետի 2-րդ ենթակետով առաջարկվում է որոշման հավելվածի 2-րդ կետը լրացնել նոր պարբերությամբ՝ նախատեսելով, որ նույն կետում նշված փաստաթղթերի, տեղեկատվության ուսումնասիրությունը և որոշման ընդունումը կիրականացվի «Տեղեկատվական տեխնոլոգիաների ոլորտի պետական աջակցության մասին» օրենքի 9-րդ հոդվածում նշված հավաստագրման հանձնաժողովի կողմից։
Վերոնշյալի առնչությամբ հայտնում ենք, որ «Տեղեկատվական տեխնոլոգիաների ոլորտի պետական աջակցության մասին» օրենքի 9-րդ հոդվածում նշված հավաստագրման հանձնաժողովը նույն օրենքով սահմանված կարգով հավաստագրի տրամադրման, փոփոխման, հավաստագրի տրամադրումը մերժելու, գործողությունը դադարեցնելու իրավասություն ունեցող հանձնաժողով է։ Հետևաբար, նախագծով վերոնշյալ հանձնաժողովի համար այլ լիազորություն սահմանելը կարծում ենք խնդրահարույց է։ 
2. Նախագծի 1-ին կետի 4-րդ ենթակետով նախատեսվում է նոր ընդունված աշխատողների թվաքանակը 50-ի փոխարեն սահմանել 5։
Կարծում ենք նախագծով նախատեսվող նշված փոփոխությունը լրացուցիչ քննարկման կարիք ունի, քանի որոշմամբ սահմանված աջակցությունն իրենից ներկայացնում է տեղեկատվական տեխնոլոգիաների ոլորտի զարգացմանը խթանող պիլոտային գործիք, որը նախատեսված չէ համատարած կիրառման համար։ Իսկ ոլորտում պետական համատարած աջակցության կիրառումը, կարծում ենք, նպատակահարմար է իրականացնել համապարփակ ռազմավարական ծրագրի շրջանակներում։






3. Առաջարկում ենք նախագծով ՀՀ կառավարության 24.03.2022թ. N399-Լ որոշման հավելվածով հաստատված՝ տեղեկատվական տեխնոլոգիաների ոլորտի առևտրային կազմակերպություններին և անհատ ձեռնարկատերերին պետական աջակցության տրամադրման կարգի՝
1) 3-րդ կետի 4-րդ ենթակետում «պարտավորություններ» բառից հետո լրացնել «, բացառությամբ եկամտային հարկի գծով պարտավորությունների, որոնք պետք է ամբողջությամբ կատարված լինեն» բառերը,
2) 5-րդ կետի 2-րդ պարբերության մեջ «աշխատանքային և աշխատանքների կատարման կամ ծառայությունների մատուցման քաղաքացիաիրավական պայմանագրերով ներգրավված» բառերը փոխարինել «եկամտային հարկի և սոցիալական վճարի ամսական հաշվարկով արտացոլված» բառերով,
3) 5-րդ կետի 3-րդ պարբերության մեջ «հարկային մարմնի անձնավորված հաշվառման տեղեկատվական բազայում առկա» բառերը փոխարինել «եկամտային հարկի և սոցիալական վճարի ամսական հաշվարկով արտացոլված» բառերով,
4) 9-րդ կետում՝
- «2022 թվականի մարտի 1-ի դրությամբ հարկային մարմնի անձնավորված հաշվառման տեղեկատվական բազայում առկա տվյալների համաձայն հարկային գործակալի աշխատողների թվաքանակը» բառերը փոխարինել «մինչև 2022 թվականի մարտի 31-ը ներառյալ ներկայացված՝ 2022թ. փետրվար ամսվա եկամտային հարկի և սոցիալական վճարի ամսական հաշվարկով արտացոլված աշխատողների թվաքանակի» բառերով, 
- «համապատասխան ամսվա» բառերից առաջ լրացնել «նոր ընդունված աշխատողների՝ 2022  թվականի մարտ ամսվան նախորդած 6-ամսյա ժամկետում աշխատելու վերաբերյալ հարկային մարմնի անձնավորված հաշվառման տեղեկատվական բազայում առկա տվյալների,» բառերը, 
- «արտացոլված աշխատողների թվաքանակը» բառերը փոխարինել «արտացոլված աշխատողների թվաքանակի» բառերով,
- «պարտավորությունների» բառից հետո լրացնել «և եկամտային հարկի գծով պարտավորություններն ամբողջությամբ կատարված լինելու» բառերը,
5) 11-րդ կետում «Նախարարության կողմից գանձապետարան ներկայացվող վճարման հանձնարարականում» բառերը փոխարինել «Նախարարությունը սույն կարգի 9-րդ կետով սահմանված տեղեկատվությունը ստանալուց հետո սույն կարգով սահմանված պայմանները բավարարված լինելու դեպքում երեք աշխատանքային օրվա ընթացքում գանձապետարան է ներկայացնում վճարման հանձնարարական, որում» բառերով։
	                    
                          Ընդունվել է 















                                Չի ընդունվել
Պետական աջակցության տրամադրման շրջանակներում միաժամանակյա բավարարվող պահանջներից է նաև համապատասխան ամսվա աշխատանքային և քաղաքացիաիրավական պայմանագրերով ներգրավված աշխատողների թվաքանակի ավելացման հանգամանք, որը գործող կարգավորմամբ սահմանված է 50: Մինչդեռ իրատեսական չէ մեկ ամսվա ընթացքում 50 աշխատակից ներգրավելու հանգամանքը, հետևաբար որոշմամբ տրամադրվող պետական աջակցությունն ինքնանպատակ չլինելու և խթանող գործիք հանդիսանալու  համար առաջարկվում է նշված թիվը նվազեցնել: Ինչ վերաբերում է պետական աջակցությունը համապարփակ ռազմավարական ծրագրի շրջանակներում  կիրառմանը, ապա այն կքննարկվի լրացուցիչ:  
                                                      
                                   




                                     Ընդունվել է 




      Ընդունվել է









      Ընդունվել է


         









                                    Ընդունվել է









	







	







                                   Ընդունվել է













	        
4.   ՀՀ էկոնոմիկայի նախարարություն
	13.04.2022թ.

	
	

	  Սահմանված ժամկետում դիրքորոշում չի ներկայացվել:
	



